
1.0  TUJUAN GARIS PANDUAN   

 

Garis panduan ini disediakan untuk merancang dan mengawal aktiviti pembangunan 

EKOPELANCONGAN di Kawasan Alam Semula Jadi iaitu kawasan tanah tanah tinggi, hutan,  

tanah bukit, badan air, lereng bukit dan puncak bukit serta kawasan sekitarnya. Kawasan 

Istimewa dan Kawasan Sensitif ekopelancongan turut diambil kira sebagai elemen sokongan 

kepada empat (4) kluster utama berkenaan. 

 

 

 

 

 

 

 

Rajah 1: Penggunaan Garis Panduan 

2.0  KEPENTINGAN GARIS PANDUAN   

 

a. Memastikan pemuliharaan dan pemeliharaan sumber asli dan untuk meminimumkan 

kesan negatif terhadap alam sekitar dan melindungi ekosistem yang rapuh di 

destinasi ekopelancongan. 

b.  Penyediaan panduan dan peraturan yang sistematik, praktikal dan sesuai diguna 

pakai serta diamalkan khusus untuk membantu meminimumkan kemusnahan 

habitat, pencemaran dan gangguan kepada hidupan liar. 

c.  Memberikan panduan dan kaedah kepada pengusaha pelancongan, pelancong dan 

agensi pelaksana dan penguat kuasa tentang cara melindungi biodiversiti dan kesan 

terhadap flora dan fauna dan menghalang kerosakan ekosistem serta melindungi 

spesies terancam. 

d.  Panduan bagi amalan pelancongan mampan dengan mengambil kira impak sosial, 

ekonomi dan alam sekitar jangka panjang. 

e. Garis Panduan sebagai alat (tool) bagi memudahkan para perancang, pereka bentuk 

dan pelaksana untuk merancang sesuatu projek berasaskan ekopelancongan. Garis 

Panduan Ekopelancongan sebagai penyokong kepada Garis Panduan Umum dalam 

sektor perancangan fizikal. 

     
Foto 1: Kesan negatif terhadap alam sekitar akibat tidak mengikut garis panduan  

Digunakan oleh Pihak Berkuasa Negeri (PBN) dan Pihak Berkuasa 

Tempatan (PBT) secara seragam dalam mempertimbangkan permohonan 

kebenaran merancang dan Laporan Cadangan Pemajuan (LCP); 

Digunakan oleh agensi pelaksana, pemaju dan pihak awam sebagai 

panduan dalam memilih, merancang dan membangunkan tapak-tapak 

ekopelancongan di kawasan berbukit, tanah tinggi, hutan dan kawasan 

badan air (sungai, pantai, tasik dan air terjun) serta kawasan sekitarnya. 

PENGGUNAAN 

GARIS 

PANDUAN 

3.0  DEFINISI   

 

Pelbagai definisi ekopelancongan dan elemen-elemen lain yang berkaitan dengan sektor 

pelancongan telah diguna pakai masa kini. Kajian ini telah menggunakan definisi yang dikira 

relevan dan sesuai seperti  berikut: 

 

Ekopelancongan 

 
Rajah 2: Definisi Ekopelancongan 

Ekopelancongan merupakan pelancongan yang melibatkan kawasan semula jadi, 

memulihara alam sekitar dan meningkatkan kesejahteraan komuniti setempat. Aktiviti yang 

memfokuskan alam sekitar bertujuan menikmati dan menghayati pengalaman alam semula 

jadi serta kebudayaan. Mempunyai impak yang rendah terhadap alam sekitar dan 

menyumbang kepada kesejahteraan komuniti tempatan. Selain itu, ekopelancongan 

merupakan satu pengalaman pelancongan yang berkembang melalui kerjasama antara 

kerajaan, sektor swasta dan komuniti tempatan serta elemen-elemen seperti menghormati 

alam semula jadi, sumbangan kepada pemuliharaan, manfaat kepada masyarakat tempatan, 

komponen pendidikan dan kesedaran serta kelestarian ekologi, ekonomi, sosiobudaya dan 

etika. 

Kawasan Pesisiran Pantai   ialah suatu kawasan sempit dan kawasan berpaya bersebelahan 

(berhampiran) dengan garis pesisir pantai ï iaitu garis sempadan pertemuan darat dan laut 

dan suatu kawasan yang menganjur ke pedalaman sejauh kira-kira 1 km dari garis pasang 

surut dan juga menganjur ke laut sehingga ke pinggir luar sempadan negeri. Mengikut JPS 

iaitu suatu kawasan pesisiran yang meliputi kawasan bersempadan 5 km ke sebelah darat 

(back shore) dan 16.1 km nautika ke sebelah laut dari paras purata air pasang perbani (shore 

front). Kawasan di sebelah darat termasuk sungai dan rizab air hingga ke kawasan yang 

dipengaruhi oleh air masin. 

Pantai Berpasir   ialah pantai yang kebanyakannya terdiri daripada bahan pasir halus, 

sederhana dan kasar, yang bersaiz antara 0.002-2 mm. Kandungan kelodak dan batu batan 

tidak signifikan. 

Pantai Berlumpur     terdiri daripada bahan halus yang bersaiz kurang daripada 0.002 mm, 

tetapi mengandungi sedikit pasir halus. 

Pantai Berbatu     ialah pantai yang terdiri daripada tebing tinggi, batu bonjol dan kerikil yang 

bersaiz melebihi 2 mm. Terdapat juga pasir di bahagian hadapan pantai.  

Gumuk Pasir    ialah kawasan yang mempunyai asingan yang sangat baik, dan bersaiz pasir 

halus hingga sederhana. Butiran pasir di kawasan gumuk pesisir ini lebih bulat berbanding 

dengan butiran pasir di kawasan pantai (beach). 

Sungai     iaitu aliran besar yang merupakan alur semula jadi bagi sesuatu lembangan sungai. 

Sungai ertinya mana-mana sungai, anak sungai, caruk atau aliran-aliran air semula jadi lain, 

dan apa-apa cawangan sungai, alur/delta atau lencongan buatan darinya  (Tafsiran Kanun 

Tanah Negara 1965). 

Rizab Sungai    ialah suatu jalur tanah yang bersebelahan dengan kedua-dua tebing sungai 

yang diwartakan di bawah Seksyen 62 Kanun Tanah Negara. 

Koridor Sungai    ialah kawasan di luar rizab sungai dan dalam lingkungan 50 m yang 

dikehendaki perancangan dibuat berdasarkan Garis panduan Pembangunan Berhadapan 

Sungai. 

Tasik     ialah kawasan permukaan bumi yang ditakungi air seluas 1 hektar atau lebih dengan 

pelbagai kedalaman yang secara umumnya mengandungi nutrien yang mampu membiakkan 

hidupan air untuk faedah sosioekonomi dan rekreasi masyarakat setempat. 

Air Tanah     ialah air yang terkandung di dalam liang, rongga atau gegua yang terdapat di 

subpermukaan bumi. 

Pulau      mengikut Konvensyen Pertubuhan Bangsa-Bangsa Bersatu berkenaan Hukum Laut 

Antarabangsa, tahun 1982 (UNCLOS ô82), fasal 121 adalah ialah ódaratan yang dibentuk 

secara alami dan dikelilingi oleh air, dan selalu berada di atas muka air tinggiô. Sebuah pulau 

tidak boleh ditenggelami pada saat air pasang.  

Taman Laut  ialah kawasan perairan laut yang dizonkan sejauh 2 batu nautika (3.7 km) dari 

tikas air surut terendah, kecuali Pulau Kapas di Terengganu, Pulau Kuraman, Pulau Rusukan 

Besar dan Pulau Rusukan Kecil di Labuan yang dizonkan sejauh 1 batu nautika dari tikas air  

surut terendah. Taman laut ditubuhkan untuk melindungi dan memelihara kepelbagaian habitat 

dan hidupan marin. 

Kawasan Sensitif Alam Sekitar (KSAS)  ialah suatu kawasan khas yang sangat sensitif 

kepada sebarang bentuk perubahan pada ekosistemnya akibat proses alam semula jadi atau 

aktiviti di dalam atau di sekitarnya, sama ada secara langsung atau tidak langsung, iaitu tahap 

kesensitifannya ditentukan berasaskan pengintegrasian cirian unsur -unsur fungsi risiko 

bencana, nilai sokongan hidup serta nilai khazanah dan warisan kawasan tersebut. 

Taman     mengikut Undang-undang Kecil (Taman) (MBPP) (1993) termasuk kawasan lapang, 

siar kaki di sekitar tasik, taman rekreasi atau lipur, bulatan lalu lintas, pembahagi jalan di 

sepanjang bahu jalan, simpanan jalan, anak sungai, sungai, tebing sungai atau sebarang 

kawasan lain yang diselenggara atau telah dipindah milik kepada atau diletak pada Majlis. 

Taman Negara     ialah kawasan pemeliharaan dan perlindungan hidupan liar di Taman 

Negara mengikut Akta Taman Negara 1980 (Akta 226) dan Enakmen Taman Negara (Pahang) 

No. 2 1939, Enakmen Taman Negara (Kelantan) No. 14 1938 dan Enakmen Taman Negara 

(Terengganu) No. 6 1939. 

Had Daya Tampung      ialah suatu andaian had atau angka atau bilangan maksimum orang 

yang dapat menggunakan sesuatu tempat tanpa perubahan yang tidak dapat diterima atau 

diingini oleh persekitaran fizikal dan kemerosotan mutu alam sekitar dan mutu pengalaman 

yang diperolehi diperoleh oleh pelawat. Jika penggunaan melampaui tahap keupayaan 

tampungan, kesan negatif akan berlaku kepada lokasi atau sumber jaya tersebut. 

4.0  SPEKTRUM EKOPELANCONGAN   

Ekopelancongan ialah  salah satu komponen dalam sektor pelancongan. Ekopelancongan 

juga merangkumi pelbagai aspek alam bina, alam sekitar, ekonomi, nilai sejarah dan budaya. 

Kajian mengenai  ekopelancongan pula perlu dilihat dari perspektif atau spekrum yang luas  

supaya kawalan dan pemantauan projek-projek ekopelancongan dilihat dari dalam skop yang 

lebih luas. Terdapat tiga (3) elemen utama dalam ekopelancongan iaitu elemen Lembut, 

Pengembaraan dan Keras iaitu sumber elemen-elemen tersebut digunakan sebagai panduan 

mengukur atau mengawal aktitiviti berkaitan ekopelancongan. 

 

 
Rajah 3: Spektrum Ekopelancongan 

5.0  SKOP DAN BATASAN GARIS PANDUAN   

Skop dan batasan dalam garis panduan ini telah ditetapkan seperti berikut:  

a. Garis panduan ini direka khusus untuk digunakan dalam pembangunan kawasan 

ekopelancongan. 

b. Kawasan pembangunan ekopelancongan yang dimaksudkan dalam garis panduan 

ini meliputi kluster kawasan semula jadi iaitu melibatkan empat (4) kluster utama iaitu; 

ekopelancongan pulau, ekopelancongan tanah tinggi, ekopelancongan hutan dan 

ekopelancongan berasaskan badan air. Dua (2) kluster sokongan iaitu Kawasan 

Istimewa dan Kawasan Sensitif akan terlibat dalam empat kluster utama tadi. 

 
Rajah 4: Skop Garis Panduan Mengikut Kluster Pelancongan 

6.0  LATAR BELAKANG   

a. Ekopelancongan Dalam Konteks Pelancongan Malaysia 

Ekopelancongan merupakan sektor pelancongan yang berasaskan alam semula jadi seperti 

pantai, sungai, hutan, laut dan tanah tinggi dengan tujuan untuk menikmati dan merasai 

keindahan alam semula jadi tersebut. Aktiviti ekopelancongan diamalkan secara mampan 

untuk memelihara, mengawal dan memantau supaya tiada bencana atau kerosakan dilakukan 

terhadap alam semula jadi berkenaan. 

Ekopelancongan akan menggunakan warisan semula jadi dan kebudayaan Malaysia untuk 

mempertingkatkan lagi produk pelancongan yang berdasarkan kekuatan am: infrastruktur 

yang baik, sistem komunikasi mudah, tenaga manusia yang berkebolehan serta keselamatan 

dan harga yang berpatutan (Pelan Ekopelancongan Kebangsaan, 1997).  

 
Rajah 5: Garis Panduan berkaitan Ekopelancongan 

 

Warisan semula jadi dan kebudayaan Malaysia 

merupakan pusat tumpuan ekopelancongan, dan 

memberikan manfaat kepada penduduk tempatan yang 

bergantung pada warisan semula jadi tersebut sebagai 

salah satu sumber mata pencarian. Selain itu, 

kewujudan sedia ada pelbagai warisan semula jadi dan 

kebudayaan berpotensi untuk ditonjolkan dan ditambah 

baik untuk tujuan ekopelancongan yang dapat 

menawarkan pelancongan berasaskan alam semula 

jadi. 
Foto 2: Warisan semula jadi di Malaysia 

b. Senario Sektor Ekopelancongan di Malaysia 

Ekopelancongan di Malaysia diketengahkan menerusi pelbagai medium seperti Pelan 

Ekopelancongan Kebangsaan 2016-2025 dan dasar pada peringkat negeri seperti Pelan Induk 

Pelancongan Pulau Pinang (PGTMP) 2021-2030. Dasar-dasar ini telah mengenal pasti potensi 

ekopelancongan dan menggariskan strategi-strategi yang dapat dilaksanakan bagi 

mempromosikan ekopelancongan di Malaysia.  Sebagai sebuah negara yang kaya dengan 

biodiversiti yang menarik, tarikan ekopelancongan sedang menjadi fokus baru dalam landskap 

pelancongan Malaysia seperti yang dinyatakan oleh Menteri Pelancongan, Seni dan Budaya 

(MOTAC). 

Terdapat variasi lokasi ekopelancongan yang 

menarik untuk dikunjungi di Malaysia seperti Tasik 

Timah Tasoh di Perlis, Taman Negara Pulau Pinang, 

The Habitat Penang Hill, dan banyak lagi. 

Kebanyakan lokasi ini menawarkan pelbagai aktiviti 

yang boleh dilaksanakan seperti mendaki, jungle 

trekking, glamping, dan aktiviti lasak.  Sebagai 

contoh, Pusat Ekopelancongan Gua Kelam di Perlis 

menawarkan aktiviti seperti permainan ATV, 

eksplorasi Gua Kelam, perkhemahan, dan bermain 

air sungai. Selain aktiviti tersebut, sektor 

ekopelancongan ini telah membuka potensi 

perniagaan kepada penjaja kecil dan perusahaan 

inap desa dalam kalangan penduduk tempatan. 
Foto 3: Tarikan Ekopelancongan di Bukit Bendera 

6.1  ISU EKOPELANCONGAN PULAU PINANG   

Aktiviti pelancongan yang melibatkan interaksi yang agak sengit antara pelancong dan budaya 

tempatan berkemungkinan memberi kesan negatif kepada struktur sosiobudaya komuniti tuan 

rumah. Dalam era Pulau Pinang pesat membangun, sektor ekopelancongan menerima impak 

yang ketara dan ancaman kepada alam semula jadi dikhuatiri tidak dapat dikawal. 

i. Terdapat risiko kesesakan di kawasan 

semula jadi yang sensitif, yang membawa 

kepada kemerosotan alam sekitar. Antara 

destinasi yang mula mengalami kesesakan 

adalah Hutan Rekreasi Bukit Mertajam dan 

Pantai Batu Ferringhi, Pantai Bersih dan Balik 

Pulau. 

 

Foto 4: Pengunjung yang ramai di kawasan pesisiran pantai 

ii. Kemasukan pelancong boleh memberikan 

tekanan kepada sistem pengurusan sisa, 

yang membawa kepada pencemaran habitat 

semula jadi dan badan air. Kawasan yang 

dikenal pasti menerima kesan pencemaran 

adalah di Pantai Batu Ferringhi, bandaraya 

George Town dan Taman Negeri Pulau 

Pinang. 

 
Foto 5: Pembuangan sampah di sekitar tempat pelancongan 

iii. Projek pembangunan bagi mempromosikan 

pelancongan telah menimbulkan cabaran 

terhadap pemuliharaan warisan semula jadi 

dan budaya.  Kawasan yang menerima 

tekanan pembangunan termasuk Bukit 

Bendera, Pantai Bersih, Batu Ferringhi, 

pesisiran pantai Telok Air Tawar dan Penaga. 

Foto 6: Rekreasi eko tingkatkan kapasiti pengunjung 

iv. Ramai pelancong mungkin tidak mengetahui 

prinsip dan amalan ekopelancongan. Tiada 

kesedaran dalam kalangan pelancong 

tentang kepentingan pelancongan yang 

bertanggungjawab termasuk menghormati 

alam semula jadi, memulihara sumber, dan 

menyokong komuniti tempatan. 

 

 

 

Foto 7: Projek pembangunan akan menganggu alam sekitar 

v. Kurang penglibatan dan penyertaan masyarakat tempatan dalam inisiatif 

ekopelancongan. Komuniti tempatan kurang terlibat secara aktif, tidak mendapat 

manfaat dari segi ekonomi dan kurang bersuara dalam proses membuat keputusan 

pembangunan pelancongan.    

vi. Perubahan iklim menimbulkan risiko kepada persekitaran semula jadi dan ekosistem 

Pulau Pinang. Peningkatan paras laut, kejadian cuaca ekstrem dan perubahan berkaitan 

iklim lain telah memberi kesan kepada biodiversiti pulau dan kawasan pantai yang 

penting untuk ekopelancongan. 

                  
      Foto 8: Hakisan di Pantai Batu Ferringhi                         Foto 9: Tanah Runtuh di Taman Rimba 

vii. Perlu kerjasama antara agensi kerajaan, komuniti tempatan, pengendali pelancongan 

dan pertubuhan bukan kerajaan adalah penting untuk pembangunan ekopelancongan 

yang berjaya. 

viii. Penguatkuasaan berkesan terhadap peraturan dan garis panduan berkaitan dengan 

ekopelancongan kurang diberikan penekanan. Memantau dan mengurus memerlukan 

rangka kerja kawal selia yang mantap dan agensi penguatkuasaan yang berdedikasi. 

ix. Terdapat aktiviti hotel/chalet/rumah tumpangan/rumah rehat/setor di bawah kategori 

Eco-Tourism di kawasan tanah bukit yang melebihi ketinggian 76 meter (250 kaki) 

yang dijalankan tanpa kelulusan Majlis (tanpa Kebenaran Merancang, kelulusan pelan 

bangunan dan kelulusan pelan kerja tanah). (ruj. MBPP) 

x. Meningkatkan usaha penguatkuasaan bagi mencegah dan menghentikan penerokaan/  

pengondolan/pembangunan kawasan bukit tanpa kelulusan dan menghadkan 

pertanian di kawasan tanah tinggi 76 meter (250 kaki) ke atas kepada tanaman kekal 

sahaja selaras dengan peruntukan Akta Pemeliharaan Tanah 1960. (ruj. MBPP) 

xi. Lokasi tapak yang dicadangkan tidak mempunyai masuk laluan yang sah dan 

sempurna dan landlock. (ruj. MBPP) 

                                
Foto 10: Penyediaan pondok di kawasan                          Foto 11: Penunjuk papan tanda yang mengelirukan 

pejalan kaki yang tidak bersesuaian 

6.2  STRATEGI PELANCONGAN PULAU PINANG   

Perancangan untuk melaksanakan strategi pelancongan bagi merangsang dan menarik 

permintaan pelancongan Pulau Pinang dalam pasaran tempatan dan antarabangsa. Melalui 

strategi pelancongan yang telah dikenal pasti, tumpuan akan diberikan dalam mencapai 

strategi bagi merangsang ekonomi pelancongan di Pulau Pinang.  

Strategi utama pelancongan di Pulau Pinang adalah: 

i. Menggalakkan promosi Pulau Pinang sebagai 

pusat pelancongan warisan dan kebudayaan unik, 

menumpukan kepada Zon Pelancongan Eko dan 

Agro, dan produk pelancongan pantai. 

ii. Memperkasakan produk-produk pelancongan 

agro dan eko. 

iii. Meningkatkan prasarana pelancongan dari 

aksesibiliti dan kemudahan sokongan, dan 

penggunaan aplikasi pintar. Memperkukuh Pulau 

Pinang sebagai Pusat Perdagangan Serantau 

dan Pelancongan Antarabangsa. 

iv. Memperkukuh produk pelancongan sedia ada 

seperti legasi sejarah dan warisan alam semula 

jadi, di samping memberikan suntikan baru 

kepada kawasan berpotensi. 

v. Menggabungkan produk-produk pelancongan ke 

arah mewujudkan hubpelancongan bertaraf 

global dan tumpuan kepada kemudahan 

sokongan dan perkhidmatan produk.  

vi. Memperkasa Industri Pelancongan sebagai salah 

satu penggerak utama ekonomi Pulau Pinang. 

 

  

 

 

 

    
Foto 12: Kawasan & Produk Ekopelancongan Sedia Ada 

6.3  DASAR DAN PERUNDANGAN BERKAITAN  

Penyediaan Garis Panduan ini akan berasaskan dan rujukan kepada dasar, strategi dan 

undang-undang serta dokumen-dokumen lain garis panduan, piawaian, peraturan dan syarat- 

syarat yang telah diguna pakai berkaitan dengan subjek ekopelancongan. 

i. Dasar dan Strategi 

a. Penang 2030 
b. Penang Tourism Master Plan 2021-2030 
c. Penang Green Agenda 2030 
d. Rancangan Fizikal Negara ke 4 (2020) 
e. Sustainable Development Goals 2030 (Goal: 

1,11,12,14,15) 
f. Rancangan Struktur Negeri Pulau Pinang 2030 
g. Draf Rancangan Tempatan Seberang Perai 2030 

ii. Undang-Undang Berkaitan 

a. Majlis Bandaraya Pulau Pinang 
b. Majlis Bandaraya Seberang Perai 
c. PlanMalaysia@Pulau Pinang 

iii. Dokumen dan Garis Panduan Berkaitan 

a. Draf Rancangan Khas Bukit Bendera 2020 (RKKBB) 
Penggantian 

b. Dasar/Garis Panduan Majlis Bandaraya Pulau Pinang 
(Perancangan & Pembangunan / Konservasi Warisan / 
Landskap) 

c. Dasar/Garis Panduan Majlis Bandaraya Seberang 
Perai 

d. Pelan Ekopelancongan Kebangsaan 2016-2025 
e. Garis Panduan Tapak Perkhemahan 2023 (GP039- 

PlanMsia) 
f. Manual Garis Panduan dan Piawaian - Kawasan Pantai 

2000 (KPKT) 
g. Manual Garis Panduan dan Piawaian Perancangan 

Negeri Selangor 2016 (PlanMsia) 
h. Garis Panduan Perancangan-Kejiranan Hijau 2012 (PlanMsia) 
i. Garis Panduan Pembangunan Akuakultur Kawasan Majlis Bandaraya Seberang 

Perai 2021 (PB_MBSP) 
j. Penang Safety Guidelines for Hill Development, 2012 
k. Garis Panduan Perancangan Pembangunan di Kawasan Bukit dan Tanah Tinggi, 

2009 
l. Garispanduan Pembangunan Melibatkan Sungai dan Rizab Sungai, 1995, JPS 
m. Garis Panduan Perancangan Pembangunan Fizikal Pulau-Pulau dan Taman Laut, 

2015 (KPKT) 
n. Garis Panduan Perancangan Pemuliharaan dan Pembangunan Kawasan Sensitif 

Alam Sekitar (KSAS), 2017 (KPKT) 
o. Garis Panduan Pemutihan Hotel/ Chalet/ Rumah Tumpangan/ Rumah Rehat/ Setor 
di Bawah Kategori óEco-Tourismô di Kawasan Tanah Bukit Yang Melebihi Ketinggian 
76 Meter (250 Kaki) di Bawah Pentadbiran Majlis Bandaraya Pulau Pinang (MBPP). 

  

   

  

 
Rajah 6: Dokumen yang Dirujuk 

6.4  HALA TUJU EKOPELANCONGAN PULAU PINANG   

Ekopelancongan di Pulau Pinang merujuk kepada amalan pelancongan mampan yang 

memberikan tumpuan kepada persekitaran semula jadi, usaha pemuliharaan dan warisan 

budaya. Pulau Pinang terkenal dengan kekayaan biodiversiti, hutan yang subur, pantai yang 

indah, dan tapak bersejarah. 

Aspek utama ekopelancongan di Pulau Pinang adalah: 

i. Pemuliharaan Sumber Asli: Ekopelancongan 

di negeri Pulau Pinang bertujuan untuk 

memelihara dan melindungi sumber asli 

(kawasan hutan, hutan bakau, tanah tinggi, 

pesisir pantai dan ekosistem marin). Usaha 

dibuat untuk meminimumkan kesan alam 

sekitar aktiviti pelancongan. 

ii. Aktiviti Berasaskan Alam Semula Jadi: 

Ekopelancongan di negeri ini menawarkan 

peluang kepada pelancong untuk melibatkan 

diri dalam aktiviti berasaskan alam semula jadi 

seperti pendakian, lawatan memerhati burung, 

atau lawatan ke tempat perlindungan hidupan 

liar dan rizab alam semula jadi. 

iii. Pemeliharaan Warisan Budaya:  Pulau 

Pinang (bahagian   Pulau) kaya dengan warisan 

budaya, dan George Town sebagai contoh 

menonjol (UNESCO). Inisiatif ekopelancongan menggalakkan pemeliharaan dan 

penghargaan tapak budaya. Ekopelancongan Seberang Perai terletak di tanah tinggi, 

pesisiran pantai dan hutan semula jadi. 

iv. Penglibatan Komuniti: Ekopelancongan di Pulau Pinang menggalakkan penglibatan 

dan manfaat komuniti.  Usahawan luar bandar digalakkan untuk terlibat dalam sektor  

pelancongan eko berasaskan pertanian, penginapan, makanan, budaya dan rekreasi. 

Sektor baharu ekopelancongan adalah seperti pelancongan berasaskan air.  

v. Eksplorasi dan Memperkenalkan Produk Baharu:  Pulau Pinang dapat 

menggalakkan eksplorasi sektor pelancongan yang memfokuskan kepada 

ekopelancongan secara khusus dan pengeluaran produk pelancongan baharu 

berasakan alam semula jadi, pesisiran pantai, sejarah dan warisan sebagai tarikan 

utama. 

    

 

 

 

 
Foto 13: Ekopelancongan yang mampan 

6.5  PRODUK EKOPELANCONGAN   

Negeri Pulau Pinang mempunyai banyak destinasi ekopelancongan. Namun demikian masih 

banyak kawasan berpotensi yang belum diterokai. Selain daripada warisan ketara seperti 

monumen dan bangunan-bangunan tinggalan sejarah era kolonialisme, warisan tidak ketara 

turut dikenali sebagai destinasi ekopelancongan. 

Pada tahun 2019, CNN telah menyenaraikan Pulau 

Pinang sebagai salah satu daripada 19 tempat terbaik 

untuk melancong. Tarikan utamanya bukanlah 

bandarnya yang kaya dengan budaya, tetapi 

rangkaian kawasan hijau negeri. 

Kebiasaannya Pulau Pinang dilihat sebagai negeri 

yang maju dan moden untuk pelopor dan pengunjung 

bandar dan tidak ramai orang menyedari ciri-ciri 

keunikan hijau Pulau Pinang. Tahun Melawat Malaysia 

2020 yang lalu, kerajaan telah menetapkan lebih fokus 

dalam mengetengahkan ekopelancongan, seni dan 

budaya negara kita.   

Empangan Teluk Bahang yang terbesar di bahagian 

Pulau, Pulau Pinang menampung bekalan air normal 

kepada pengguna di Teluk Bahang, Batu Ferringhi dan 

Tanjung Bungah yang merupakan tumpuan 

pelancong. Manakala, empangan Mengkuang pula 

merupakan empangan rizab kemarau strategik. 

Ketenangan & kehijauan alam sekitar menjadi tarikan 

utama pelancongan. 

 

 

 

 

  

 

 

 
Foto 14: Produk Ekopelancongan di 

Pulau Pinang 

6.6  ZON PELANCONGAN   

 
Rajah 7: Zon Pelancongan Negeri Pulau Pinang  

Sumber: Rancangan Struktur Negeri Pulau Pinang 2030  

6.7  PROFIL KAWASAN KAJIAN   

Penyediaan Garis Panduan Ekopelancongan Pulau Pinang akan berpandukan skop kajian 

seperti berikut: 

i. Kawasan Kajian 

Penggunaan Garis Panduan ini hanya akan diguna pakai untuk perancangan dan 

pembangunan destinasi Ekopelancongan di negeri Pulau Pinang sahaja (bahagian Pulau dan 

Seberang Perai). Dalam kajian nanti, kawasan-kawasan ekopelancongan sedia ada akan 

ditunjukkan dalam peta guna tanah. Dicadangkan satu kajian khas perlu dilakukan untuk 

menerokai dan mengenal pasti kawasan-kawasan berpotensi untuk ekopelancongan di Pulau 

Pinang. 

 

Rajah 8: Taburan Produk Pelancongan Sedia Ada Seberang Perai  

Sumber: Draf Rancangan Tempatan Seberang Perai 2030 

Rajah 9: Taburan Produk Pelancongan Sedia Ada Pulau Pinang (Pulau) 

Sumber: Draf Rancangan Tempatan Pulau Pinang (Pulau) 2030  

6.8  KAWASAN REKREASI & TAMAN   

 

 
Rajah 10: Kawasan Rekreasi dan Taman Pulau Pinang 

Sumber: Rancangan Struktur Pulau Pinang 2030 

6.9  KAJIAN KES DAN KAJIAN PENANDA ARAS TAPAK 

EKOPELANCONGAN 

  

Bagi mendapat gambaran dan perbandingan mengenai operasi projek-projek 

ekopelancongan,  satu kajian kes serta kajian penanda aras (benchmarking) telah dijalankan 

ke beberapa lokasi tapak ekopelancongan yang terdapat di sekitar Negeri Pulau Pinang dan 

beberapa buah contoh di luar negara. Dua perspektif kajian dibuat iaitu,  

i) Tapak ekopelancongan yang mengamalkan praktis terbaik. 

ii) Tapak ekopelancongan yang tidak atau kurang mengamalkan praktis terbaik.  

 
Rajah 11: Tapak Ekopelancongan sebagai Case Study  

Sumber: Rancangan Struktur Negeri Pulau Pinang 2030 

1. Tropical Spice Garden 7. Teluk Air Tawar 
2. Taman Botani Pulau Pinang 8. Taman Rimba Bukit Mertajam 
3. Taman Bandaraya Pulau Pinang 9. The HABITAT 
4. Empangan Teluk Bahang 10. Taman Negara Pulau Pinang 
5. Sungai Dua (Sungai Perai) 11. Pantai Malindo 
6. Bukit Bendera 12. Vision Park, Kepala Batas 

KAJIAN KES 1: TROPICAL SPICE GARDEN 

Tropical Spice Garden merupakan sebuah taman berkonsep muzium hidup kepada pelbagai 

biorempah dan pelbagai tumbuhan tropika yang telah membentuk sejarah flora global. 

Taman ini merupakan khazanah lebih daripada 500 spesimen hidup flora yang subur dan 

eksotik dari seluruh dunia. 

Lokasi tapak yang terletak di kawasan timur laut Pulau Pinang pada Lot 595, Jalan Teluk 

Bahang dan saiz keluasan tapak sebanyak 5 ekar di atas tanah milik persendirian yang 

diusahakan oleh Tropical Spice Garden Sdn. Bhd. 

Komponen Amalan Terbaik 

i. Pintu Masuk: Kawasan pintu masuk 

dalam keadaan yang baik dan reka 

bentuk yang menarik serta papan tanda 

yang jelas kepada pengunjung untuk 

masuk. Terdapat risiko keselamatan 

pengunjung kerana kawasan ini 

berhampiran dengan bahu jalan raya. 

 

ii. Aksesibiliti: Pengunjung boleh 

mengakses taman ini melalui perkongsian 

perjalanan (ride-sharing), perkhidmatan 

bas awam (Rapid Penang) atau 

berbasikal, sekaligus mengurangkan 

penggunaan kenderaan persendirian dan 

mengurangkan kesesakan. 

 

 

 

 

 

 

Foto 15: Tropical Spice Garden 

 

 

 

 

 

 

 

 

 

Foto 16: Pintu masuk taman 
 

 

 

 

 

 

 

 

Foto 17: Lokasi taman berdekatan jalan utama 

yang mudah diakses 

iii. Laluan Pejalan Kaki: Penyediaan trek/ 

laluan pejalan kaki sesuai dengan 

konsep yang dibina dalam taman ini. 

Penggunaan bahan seperti batu kerikil 

dan kayu menjadi pavement yang 

memberikan pengindahan secara 

semula jadi dengan keadaan flora yang 

terjaga. Laluan ini akan menarik lebih 

banyak pengunjung untuk menerokai 

taman dengan sirkulasi laluan pejalan 

kaki yang sistematik. 

 

iv. Penyediaan Papan Tanda: Papan 

tanda yang dibina menunjukkan tarikan 

yang jelas kepada pengunjung untuk 

mengelilingi kawasan taman secara 

keseluruhan. Papan tanda yang 

pelbagai warna menambah estetika 

tempat sebagai sebuah kawasan 

ekopelancongan. 

 

 

 

v. Fasiliti Rekreasi: Terdapat beberapa fasiliti 

rekreasi yang lengkap. Antaranya,  tandas awam, 

ruang terbuka, kedai cenderahati dan lain-lain. 

Fasiliti ini mampu menampung keperluan 

pengunjung pada sesuatu masa dan memberikan 

keselesaan kepada pengunjung semasa melawat 

taman ini. 

 

 

 

 

 

  

 

 

 

 

 

 

 

Foto 18: Koridor laluan pejalan kaki yang 

dihiasi dengan pelbagai flora 

 

 

 

 

 

 

 

Foto 19: Papan tanda arah yang menarik dan 

jelas di dalam taman 

 

 

 

 

 

 

Foto 20: Pondok yang lengkap sebagai 

teduhan pelancong 

KAJIAN KES 2: TAMAN BOTANI PULAU PINANG 

Taman Botani Pulau Pinang atau dikenali sebagai 

óWaterfall Gardensô kerana berlatarkan air terjun 

yang berdekatan dengan tapak ini. Taman ini 

dibangunkan oleh pihak kolonial British sejak 

tahun 1884 dan menjadi taman yang tertua dibina 

di Pulau Pinang. Taman ini juga adalah 

sebahagian daripada Rizab Biosfera Bukit 

Bendera yang diiktiraf oleh UNESCO sebagai 

tapak ketiga Rizab Biosfera Malaysia dan 

tersenarai dalam Jaringan Rizab Biosfera Dunia 

(WNBR). 

Keluasan tapak sebanyak 71.6 ekar ini yang dikelolakan oleh pihak Kerajaan Negeri Pulau 

Pinang menjadi tempat sebagai aktiviti botani dan aktiviti kajian. Fungsi taman ini 

berkonsepkan taman rekreasi berbanding dengan laman botani dengan menerapkan 

program pemuliharaan, penyediaan persekitaran rekreasi awam yang bersih, selamat, 

kondusif, pendidikan untuk meningkatkan kesedaran orang ramai dalam menghargai alam 

semula jadi dan pendidikan perkebunan pada peringkat negara atau luar negara. 

Kawasan tapak dikelilingi oleh lembah yang 

digambarkan sebagai óbukit amfiteaterô dilitupi hutan 

hujan tropika yang subur. Kehijauan yang subur dan 

persekitaran yang tenang menjadikannya taman 

kegemaran dan destinasi pelancongan yang popular. 

Komponen Amalan Terbaik 

i. Aksesibiliti/ Pintu Masuk: Kawasan 

pekarangan pintu masuk taman ini adalah 

menarik dan dihiasi dengan landskap lembut 

yang menambahkan keindahan kepada 

kawasan. Terdapat papan tanda tulisan taman 

untuk menyambut pengunjung yang 

memberikan sense of welcoming. 

 

ii. Fasiliti Tempat Letak Kenderaan: Kawasan 

tempat letak kenderaan luas dan bilangan yang 

mencukupi untuk menampung pengunjung yang 

ramai pada satu-satu masa. Terdapat juga lot 

tempat letak bas untuk memudahkan pengunjung yang datang secara berkumpulan. 

 

 

 

 

 

 

 

 

 

 

 

 

Foto 21: Taman Botani Pulau Pinang 

 

 

 

 

 

 

 

 

 

 

 

 

 

Foto 22: Pekarangan pintu masuk taman 

iii. Laluan Pejalan Kaki: Penyediaan laluan pejalan 

kaki yang mempunyai saiz yang luas mampu 

menampung bilangan pengunjung yang ramai 

ketika waktu kemuncak seperti hujung minggu 

atau cuti umum. Konsep tar dan interlocking 

pavement adalah sesuai untuk digunakan oleh 

pengunjung untuk melakukan sebarang aktiviti 

berjoging, berbasikal dan briskwalk sambil 

menikmati keindahan flora dan fauna yang wujud 

dalam taman ini. 

 

 

iv. Penyediaan Papan Tanda: Papan tanda yang telah dipasang di sekitar taman 

meningkatkan elemen landskap kejur. Papan tanda penunjuk arah dan papan tanda 

informasi dapat membantu pengunjung untuk mengelilingi dan merasai infrastruktur 

yang terdapat di seluruh kawasan taman. 

 

v. Fasiliti Rekreasi: Terdapat 

beberapa fasiliti yang disediakan 

dalam taman ini. Antaranya,tandas 

awam, bangku, kaunter tiket 

perkhidmatan óbuggyô, rumah-rumah 

pokok. Fasiliti juga ditambah dengan 

elemen softscape seperti pelbagai 

keluarga pokok yang dikumpulkan 

dalam satu taman. Kelengkapan 

fasiliti ini mampu memberikan 

keselesaan kepada pengunjung. 

 

 

 

 

 

 

 

  

 

 

 

 

 

 

Foto 23: Koridor laluan pejalan kaki yang 

luas dan selesa kepada pengunjung 

 

 

 

 

 

 

 

 

Foto 24: Papan tanda informasi dan penanda arah 

 

 

 

 

 

 

Foto 26: Kaunter perkhidmatan óbuggyô 

 

 

 

 

 

 

Foto 25: Penyediaan tong sampah yang 

mencukupi di sekitar kawasan taman 

KAJIAN KES 3: TAMAN BANDARAYA PULAU PINANG (YOUTH PARK) 

Taman Bandaraya Pulau Pinang atau lebih 

dikenali sebagai Youth Park terletak 

berhampiran dengan Taman Botani Pulau 

Pinang. Taman ini dibuka pada tahun 1972 

sebagai kawasan rekreasi dan ógreen lungô 

kepada penduduk sekitar bandar. Taman ini 

mengandungi pelbagai kemudahan rekreasi. 

Antaranya, taman permainan, gelanggang 

papan luncur (skateboard), kolam renang, sudut 

grafiti, laluan refleksologi, dan open auditorium 

yang semuanya terbuka kepada orang ramai.  

Idea untuk penubuhan Youth Park muncul pada 

tahun 1970 sebagai tindak balas kepada kebimbangan mengenai isu juvana dan kekurangan 

kawasan rekreasi dalam bandar pada ketika itu. Kawasan yang kini dikenali sebagai Taman 

Bandaraya merupakan kuari granit seluas 40 ekar (16 hektar) yang terbiar  dan telah dibaik 

pulih oleh Majlis Bandaraya Pulau Pinang. 

Komponen Amalan Terbaik 

i. Aksesibiliti/Pintu Masuk: Pintu masuk 

taman ini terbahagi kepada dua bahagian 

iaitu utara dan selatan. Pengunjung boleh 

mengakses taman ini dengan mudah. 

 

ii. Fasiliti Tempat Letak Kenderaan: 

Penyediaan tempat letak kenderaan yang 

mencukupi terletak di bahagian pintu 

masuk sebelah utara. 

 

iii. Laluan Pejalan Kaki: Sirkulasi laluan 

pejalan kaki yang luas dan selesa 

kepada pengunjung yang hadir dan 

ingin melakukan sebarang aktiviti 

rekreasi. Pengunaan tar dan 

interlocking pavement. 

 

iv. Penyediaan Papan Tanda: Terdapat 

papan tanda yang dikekalkan dan 

dibaik pulih secara berkala bagi 

memastikan papan tanda ini sentiasa 

terjaga dalam menjamin keperluan 

pengunjung. 

 

 

 

 

 

 

 

 

Foto 27: Taman Bandaraya Pulau Pinang 

(Youth Park) 

 

 

 

 

 

 

 

Foto 29: Papan tanda arah yang jelas dan nyata 

 

 

 

 

 

 

 

Foto 28: Laluan pejalan kaki 

v. Fasiliti Rekreasi: Terdapat beberapa fasiliti yang dibina. Antaranya,  tandas awam, 

taman permainan, gelanggang papan luncur (skateboard), kolam renang, sudut grafiti, 

laluan refleksologi dan open auditorium. 

 

 

 

 

 

 

 

 

 

 

 

 

 

 

  

 

 

 

 

 

 

 

Foto 30: Penyediaan laluan pejalan kaki yang 

selesa 

 

 

 

 

 

 

 

Foto 31: Aktiviti skateboard menjadi bitara 

kepada taman ini 

KAJIAN KES 4: EMPANGAN TELUK BAHANG 

Empangan Teluk Bahang merupakan 

empangan terbesar di Pulau Pinang. Empangan 

Teluk Bahang telah siap dibina pada tahun 1999 

dengan mempunyai ketinggian 58.5 meter dan 

panjang 695 meter. Empangan ini berfungsi 

sebagai sumber alternatif bekalan air ke 

Empangan Ayer Itam dan Air Terjun Taman 

Botani. Selain itu, empangan ini turut digunakan 

untuk menikmati pemandangan indah pantai 

utara Pulau Pinang dan sebagai lokasi untuk 

perlumbaan bot naga antarabangsa. 

Empangan ini terkenal dengan acara tahunan Festival Bot Naga Antarabangsa Pulau Pinang. 

Acara ini adalah ialah festival warna-warni dengan adanya pukulan gendang yang bising bagi 

merancakkan bot-bot tradisional berlumba melalui perairan empangan ini dan dihadiri oleh 

para pelancong dari pelbagai tempat untuk memeriahkan acara tersebut. 

Komponen Amalan Terbaik 

i. Aksesibiliti/ Pintu Masuk: Jaringan jalan raya 

yang baik dan mengikut spesifikasi serta lokasi 

strategik pintu masuk Empangan Teluk Bahang 

yang mudah diakses untuk semua pengunjung, 

mengutamakan keterangkuman (inclusivity) dan 

kemudahan penggunaan. 

 

ii. Fasiliti Tempat Letak Kenderaan: Ruang 

tempat letak kenderaan yang luas dan 

mencukupi di kawasan terbuka bagi 

mengutamakan kemudahan dan 

kebolehcapaian. Ruang letak kereta yang 

dikhaskan untuk individu kurang upaya bagi 

memastikan pengalaman akomodatif secara 

universal. 

 

iii. Laluan Dalaman: Laluan dalaman yang luas 

memudahkan pergerakan pengunjung dan 

berfungsi sebagai laluan pejalan kaki. 

Pengunjung boleh menggunakan laluan 

tersebut untuk aktiviti seperti berjogging, 

beriadah dan sebagainya. 

 

 

 

 

 

 

 

 

 

 

Foto 32: Empangan Teluk Bahang 

 

 

 

 

 

 

Foto 33: Kawasan tempat letak 

kenderaan 

 

 

 

 

 

 

Foto 34: Laluan sedia ada 

iv. Penyediaan Papan Tanda:

 Penyediaan papan tanda sebagai

 panduan laluan masuk, maklumat dan

 pemberitahuan dalam kawasan

 Empangan Teluk Bahang yang

 mengikut ketetapan saiz oleh JKR.

 Lokasi papan tanda yang disediakan

 strategik seperti di laluan utama, pintu

 keluar masuk atau nod aktiviti. 

 

v. Fasiliti Rekreasi: Empangan Teluk 

Bahang turut menyediakan fasiliti yang 

mencukupi. Gazebo, tempat duduk dan         

tandas awam disediakan bagi kegunaan 

orang ramai untuk rekreasi eko. 

 

vi. Pengurusan Operasi: Pihak

 pengurusan melarang keras kenderaan

 masuk sehingga ke kawasan atas

 empangan bagi memastikan

 keselamatan dan pemeliharaan.

 Empangan ini dikawal oleh polis

 bantuan bagi menjaga keselamatan dan

 memastikan pengunjung mengikut

 peraturan ketika beriadah di kawasan

 empangan. 

 

 

 

 

 

 

 

 

  

 

 

Foto 35: Penyediaan fasiliti pelancongan yang 

mencukupi 

 
Foto 36: Penyediaan kemudahan keselamatan 

KAJIAN KES 5: SUNGAI DUA (SUNGAI PERAI) 

Sungai Perai sepanjang 24 kilometer yang 

berfungsi sebagai pembekal air tawar 

(untuk kegunaan harian) dan juga sebagai 

laluan pengangkutan dan perdagangan 

bagi peneroka dan penduduk yang pernah 

tinggal di tebingnya sebelum penubuhan 

Pulau Pinang pada tahun 1786. Di 

sepanjang sungai, terdapat satu daripada 

beberapa paya gambut yang kaya dan 

tanah lembap yang menyediakan habitat 

untuk lebih daripada 150 spesies 

tumbuhan, 125 spesies burung dan 35 

spesies ikan. 

Sungai Perai ini merupakan antara tapak permata tersembunyi yang masih belum digilap 

sepenuhnya. Aktiviti 'River Cruise' yang ditawarkan di Sungai Perai dikelilingi dengan hutan 

bakau, perkampungan nelayan dan biodiversiti sungai. Tempat itu telah berubah menjadi 

salah satu destinasi ekopelancongan di Pulau Pinang. Aktiviti 'River Cruise' memberi peluang 

kepada pengunjung untuk menyaksikan aktiviti memancing tradisional dan merentasi f lora 

dan fauna di sepanjang sungai. 

Komponen Amalan Terbaik 

i. Aksesibiliti/ Pintu Masuk: Kawasan

 pengkalan jeti berdekatan dengan laluan

 utama jalan raya tetapi lokasi pintu masuk

 yang agak ke dalam menyukarkan

 pengunjung untuk mengakses

 terutamanya bagi pengunjung yang

 datang buat pertama kali. 

 

ii. Fasiliti Tempat Letak Kenderaan:

 Penyediaan tempat letak kenderaan yang

 mencukupi selaras dengan

 pembangunan dan dipusatkan di

 kawasan terbuka. Peletakan bot

 pelancong di lokasi yang sesuai dan tidak

 menganggu laluan air. 

 

iii. Penyediaan Papan Tanda: Penyediaan

 papan maklumat (information board) turut

 disediakan di dalam kawasan jeti untuk

 rujukan orang ramai. 

 

 
Foto 37: Jeti Nelayan Pengkalan Machang  

 
Foto 38: Bot ditempatkan secara tersusun di sekitar 

jeti pengkalan bot 

 
Foto 39: Tempat letak kenderaan yang luas 

iv. Fasiliti Rekreasi: Penyediaan 

fasiliti jeti yang berfungsi dan 

ditempatkan di lokasi yang tidak 

mengakibatkan masalah 

hakisan tebing dan mendapan 

di sekitarnya. Selain itu, aspek 

keselamatan orang awam dititik 

beratkan  dengan penyediaan 

jaket keselamatan. 

 

 

v. Pengurusan Operasi: 

Pendekatan mesra oleh pihak 

pengurusan yang terdiri 

daripada penduduk tempatan. 

Pihak pengurusan turut 

memperkenalkan budaya 

makanan yang kaya dalam 

masyarakat tempatan. Hal ini 

dapat meningkatkan 

pengalaman keseluruhan. 

 

 

 

 
Foto 40: Pengkalan bot yang luas dan mementingkan 

keselamatan 

 
Foto 41: Memastikan pengunjung memakai jaket 

keselamatan dan setiap bot ditugaskan seorang pegawai 

JPAM 

    
Foto 42: Penduduk menyediakan juadah tempatan untuk pengunjung 


